
Pita Wakmwaek Kumwimp

. Kar
Mekia Akwapnamp Kar

Pita madmd pas ankwap por kumwi namp
te, kwekar tisa ankwap fakare sios mekamp
koumteourdp aropan ankwap pourourdp Kkar
yénkrd farakap napanta, ‘Am fardkapamp kar
wawi kwapono'ra kumwimpon. Am kwekar
kar sérarap arop fardkapao arakra sér, “Kwatae
ninik te kwatae mono, fwapono.” Ankwap te,
“Jisas te warko ék mono.” Aera sénapan maok,
Pita sérrd, “Jisas te ‘Arop ankwap yaomwi mek
pik te mono. Ponankor kwatae ninik pwarara,
namondmpok koropandpono’ ria porokwe fek
yépéekra yak ndmpon.” (Sapta 3:9 fek nkeampo.)

Mao sérrd, “Yino aposel fardkapao maok Jisasén
wae yi fek nkea, mao yénkra farakdpamp wawi
nampara, yumo te yinomp karan sardp wawia
Jisasén mér kipo.”

10no Saimon Pita, ono Jisas Kraisomp tére kon-
amp, maomp aposel yumo Kwarén mér kwapwe
sampea yakap nap, yumonapok mama pas kumwia
kérép rae. Yumo Kwaro sdnkndmp mér nap
kwapwe kare am te yinomp mér niampono. Jisas
Krais te yae-pardk kare ara, nomo am meéramp
samp ndmpon. Mao te nomp Kwar, mao nomwan
warko éréképnamp aropono.

2 Qukoumwan te yumo Kwar ntia nomp Jisas
Tokwae Karamp ninik nep wae mér. Aenapara,

ono warakaramp ninik te Kwaro yumwan ninikia
yaewouriananko, maomp yonkwae porokwe yu-
mont tokwae kari yak naenampon. #

Kristen fikdre paokop mwanap ninik

3 Krais te Kwaromp kdardkdre fek nomwan
maomp kapae kare ankank ti-sdp ndanko, nomo
fwap Kwaromp ninikaok paokop mwanamp
pwi nampono. Nomo Kwarén méria ninik
nampara, nomo am ankank ponankor fwap samp
mwanampon. Mao nomo mént narap wae kwapwe
ntia nardp yae-parak kare kwapwe kare ninik
sdmp mwanampria wumwi nampon,

4 Am tak ndmp fek tdman maok, mao nomwan
namokurdp kdapae kare kwapwe kare ankank
wokwaek ti-sdp nanamprimpan ti-sdp nadmpono.
Kwatae ankankan kikiank i kondmp ninik te
aropan kwatae pap konampono. Aeno am kdapae
kare kwapwe kare ankank Kwaro nomwan
ti-sdp namp te fwap yumwan yaewour nanko,
am kwatae pap konamp ninik am warakar tara,
fwap Kwaromp ninikaokiaka mao niamp yakap
mwanapono. ¥

>Yumo ankdr am tdman ninikria maok, kwapwe
kare ninik te kardkare fek téreria, am te yirdp
Kwarén mér napént tapokwap kip. T4 yumo ankar
Kwaro i konamp ninikan mér sampea, am meér te
yirdp kwapwe kare niniként tapokwap kip.

6 T4 yumo yirdp pourou ankar poukwap kouria
maok, Kwaro i kondmp ninikan mér sdmp napént
tapokwap kip. T4 yumo ankar nkwakwe make

kar korop ndanko, kardkare fek fokopeyakdpria
maok, am yirdp pourou poukwap Kkour napént
tapokwap kip. Ta yumo Kwaro i konamp niamp
pourourap ninik fek paokopria maok, karakare fek
fokopeyakap i konap niniként tapokwap Kkip.

7 Aeria yumo ankdr yirdp Kristen
ankwapyaendpén ponankor nouroupi yakapria,
ankar ponankor aropan aropomp kar kip.

8 Tate am take pourourdp ninik yirdp ninik mek
tokwae kari yak nanko te, yumo Jisas Krais Tok-
wae Karamp ninikan mérap te tokwae kari akwap
nampara, am mér te kwaporok yak mono. Am te
fwap kapae kare tére kwapwe naenampon.

9 Aeno arop am take pourourdp ninik mo
namp te, maomp yi sukupi yaknamp niampara,
wakmwaek korop naenamp ankank panek yak
namp te nke mono. Mao te Kwaro maomp kwatae
ninik ponankor tird épérimp te wae nik mo, pwar
nampon. *

10 Ononamp fakare, Kwaro wae yumwan
wumwiria, mao ndraponoria ndnkarap tenampon.
Aendmpara, yumo ankar kardkare fek am wumwiri
nampaok tukup kip. Yumo takria te, yumo kwatae
ninik fek tukup mo, fwapono.

11 Tate yumo am ninikaok napo te, yumwan
taokor naenamp ankank yak mono. Yumo fwap
Kwaromp wonae fik ydmar mek tukupea yakdap
mwanapono. Nomwan warko éréképamp nomp
Tokwae Kar Jisaso am yamar mekamp némp
taokeyak ndmpon.

12 Aendnko, yumo am ankank wae méria

Kwaromp kar kare sampea, yumo wae karakare
fek fokopeyakap napan maok, wampweno, ono
ankar yumwan kapae kare por sénanko, yumo am
tdman niki yakap mwanapono.

13 Ono ninik namp te ono oukoumwan yiki yak
namp fek, yumo nik moantanoria ankar yumwan
farakap sardp yak nanamp, am te kwapwe kare

ninikono. _ _ o
14 Nomp Tokwae Kar Jisas Kraiso onan sérrd,

“Amo sumpwi nanap ke te wae wonae fik
nampono.”

15 Aeri ndmpara, ono mwae Kkdardkdre fek
oupourounkria, nankdr wakmwaek ono sumpwi
tenanko, yumo fwap kdpae kare por mama ankank
ponankor niki-samp yakap mwanapono.

Pita Kwaromp wae Jisasomp pouroukamp
nkemp kar

16 Yino nomp Jisas Krais Tokwae Karao maomp
karakare fek wakmwaek korop naenamp karan,
am kar yumwan fardkapampono. Aempan maok,
yino te kwaporok kar mwar karan fardkap mono.
Yino yinokump yi kare fek nke nanko, maomp
pourouk Kwaromp wae tokwae yak nanko,
nkeandampan, yumwan sénampon.

17 Naropwar Kwaro man e tokwae sdnkria,
man am wae kwapwe kare sankdmpon. Kwar
namokurdp yamar mekamp wae tokwae kwapwe
meknamp Jisasnampok kar samp-kérépria sérra,
“Tamate onomp Tardpono. Ono man warakar tok-
wae nampono.”

18 Aendnko, yino méntér Kwaro ndamoku
nanapitenamp faonkwek yakapra wa nanko, am
kar yamar meknamp takra sérimpon.

19 Aempan yino am tdman nkea wokwaek
yakapap profetomp karan mér karakare ndmpono.
Yumo kuri am profet fakareramp kar kardkare fek
niki-samp yakap nap te, kwapwe kareno. Am
fardkapamp kar te lamao kirikip mek wae puri
yakra akwapea wakor nanko, Wap Kumur aok
kondmp niamp te ndnkar pwarnamp yae fek Jisas
Krais ék nanko, maomp wae yirap ninik meknamp
yokor nae-nampono.

20 Aeno yumo ankar aranénkir mér kip: Nomo
te nomoku nomp ninikaokria Kwaromp Buk fek

yaknamp profet kar fi fek fardkdp mwareano,
mono.
21 Am te apae riteandpe, wokwaek te am pro-

fet kar arop ankwap ankdrankampao ndmokurdp
ninikaokria profet kar farakap moimpon. Yiki Kor
Spiritao ndmoku am arop fardkapamp ninik mek
farakdpanko, mao am Kwaro sankdmp kar tdman
arop farakapan farakapapon.

2

Kwekar tisamp kwatae ninik

1 Wokwaek kar kwekdar profet farakap Israel
fi mek téreapon. Aeno td takndmp yumo ou
mek kor kwekar tisa fardkap tére mwanapon.
Am farakapao kdndnkamp ndmokurap kwekar
ninik fek fardkapria, yirdp waemp kwatae pap
mwanapon. Am fardkap te Jisas Tokwae Karao

man kor yamokwapea érékép nampan warko man
younkwe sir mwarea napon. Am farakap takria
te ndmoku tamao koupour touwe kwatae samp
mwarea napon.

2 Aeria kapae kare arop am kwekar tisa
fardkapamp kokopor ninikaok tukup napo, arop
ankwap farakap nkea Kraisomp ninikaok tukup
konap ninikan te wouroump kar sér mwanapon.

3 Am kwekar tisa fardkap te manianta kikiank
kar i konap arop fardkapara, kapae kare kwekar
kar sérarrd paokoprd, yirdp manirdp ankank ti
mwanape. Tak napan maok, wokwaek kar Kwaro
yae nanapi pwate namp fek am farakapan kot nanko,
am fardkapao touwe kwatae sdmp mwanapon. Am
touwe sank naenamp ankank te apae ampnamp
nampandpe, mono. Am te érik karaok yakra yépék
nampon, #

4 Wokwaek ensel ankwap farakap kwatae
ninikapo te, Kwaro namoku mwar takandponoria
yépeék mono, mao te am fardkapan me tokwae
kirikip tdmare mek épéri tenanko, am mek yakapra
mao tdmao kot naenamp yaeran yépék napono.

5 Wokwaek kar Noa koumteourdp aropan
‘Kwaromp ninikaok araki yakdpenk’rd sérimpon.
Aerdmpan maok, am fardkap Kwarén younkwe
sirapo kor, ndmoku mwar takandponoria yépék
mono, mao éntenk tokwae samp-kérépanko, am
fardkap ponankor ént mek faokarapono. Aeno Noa
te am farakapan yae-parak kare ninik farakapamp
aropara, Kwaro Noa ntia maomp fakanek séraroan

taokeyakanko, yae-parak yakapiapono.

6-8 Sodom ntia Gomora te taun tokwaenono.
Am mekamp kwatae kare arop farakap poumou
kok kokoporra paokop napara, Kwaro séranko,
yaomwirao fari pwatendnko, yaomwi ntu mwar
yakampon. Am taun anankaopwe mekamp aropan
touwe kwatae sankdmp te, nankar wakmwaek
Kwarén younkwe sindmp aropan touwe kwatae
am fardkapan kor korop naenampan yénkép
nadmpon. Loto am Sodom, Gomora mekamp
kwataenap arop ou mek yakria am fardkapamp
kwatae ninik nkerd, kumur méntép kwatae kar
Sérarapo, wawimpon. Aenampao maok, maomp
ninik te yae-parak kare yakria maok, am farakapao
lo kwe-sirarra, kwatae sokoro nap taman nkea,
kokwae kareria, tak te mon karra ninik tokwae
nampon. Aendmp fek, Kwaro am yae-parak kare
Lotén am yaomwi wouroukourdmp mekamp
warampanko, fwap yakampon. #

9 Kwaro tak i kondmpara, nomo wae mér, arop
Kwaromp ninikaok tukup napo, man ankank
kwatae korop nanko te, Kwaro am wae nkea
mériandmpan man yaewour i konampono. Tate
kwataenap aropan kor Kwaro wae nkea mér
nampara, nopok am fardkapan touwe kwatae nénk
nanampria oukoumwan ti-fakeyakra akwapea kot
naenamp yae fek naenampon.

10 Tate koumteourdp arop pourouk énounkoupra
kikiankapra kwatae kare ninik fek kokoporria,
Kwaromp lo karan te kananke kwataeran mp-
wenap arop fardkapan Kwaro youpoukwap tok-

waeaka touwe tokwae kar nénk naenampon.

Ta am yirdp ou mek yakdpnap kwekar tisa
fardkapao tak-sirird paokopra ndmokurap ninikaok
sardpria, kdrakare kor enselén te wouroump kar
Sérria apap mo i konapono.

11 Aeno am ensel farakapamp kdrakdre tokwae
te am arop farakapan kamakdr akwap nampan
maok, Kwaro nke namp fek am kdrakare kor ensel
fardkapao am fardkapan wouroump kar sérria kot
mo i konapono.

12 Am arop fardkap te yao pwae mekamp nape
firao yonkwae kour moria ndmokurdp ninik fek
kwaporok paokop i konapnamp, arop ankwap
farakapao kor kar karean sénapo te, am mér moria
wouroump-sér i konapono. Am nape fir éntupwaro
morok fékériananko, arop yénképra fari konapono.
Am arop fardkapao kor nape firao i konapnamp
taknamp wour mwanapono.

13 Am fardkap arop ankwap fardkapan nkwakwe
make kwatae ninik napo, nopok touwe kwatae
samp mwanapon. Namokurdap pouroukamp
ninikaok nap te kumuruk sarap mono, wae fek
kuri takra paokoprda, kwapwe kare ritea warakar
konapono. Takria am fek yumont koupoukarra
fdnapao maok, maomp kwatae ninik nap yumo
ou mek yakapria, yurnwan oumi papria, yirdp
eran kor kwatae pap napon. Aenapao maok,
am fardkap te nadmokunap kwekar ninik tdman
wardakarank i konapono.

14 Am fardkapamp yi te kdpae kare por koum-
teoump pourouk énounkouprd kokopor mwanap
ninikan sampa paokopria, kwatae ninik te pwar

mwanap pourou mo ndmpono. Tate arop ankwap
faradkap ninik karakare mo napan, kar porokwera
kwatae ninik mwaria érékép-tukup konapon. Am
farakap te ankwapamp ankank kikiank mwanap
ninik waeman makia maranki yakap napono.
Nankar Kwaro am farakapan touwe kwatae kare
nénk naenampon.

15 Am fardkap kwapwe kare ninikaok paokop i
konap te pwararea, yiki mwaek tukupria épérépra
paokop napon. Am fardkap te Beoromp tardp
profet Balamomp ninikaok tukup napon. Mao
te kwatae ninikria am fek mani samp naeria
kikiankimpon. =

16 Donki kar sér mo i konampao maok, Bal-
amo am tak ndmp fek mao aropnamp kar sérria
Balamomp kwatae ninikan yoporimpon. Am
donki taknamp ninik te profet Balamomp ninik am
épépérép naerianamp tdman taokari ndmpon.

17 Am kwekar tisa fardkap te ént merao
torokwari yak ndmp niampono. Tate wardkam
tdmarendmp Koumweran ouwi tokwaerao
sampea yarak ndmp niampon. Am taknap arop
fardkapampor te Kwaro kirikip tokwae mek tukup
mwanap némp nanapi pwate nanko yak nampon. #

18 Am arop fardkap te nkwak mak mwanampra
épérépnamp Kkar sérara wae Konapono. Arop
ankwap fardkapan, kokoporra pouroukamp
nkwakwe make kwatae ninikandponoria Kkar
porokwerd sérar i konapono. Am farakap tak
nap tamao, arop ankwap oukoumwan Kkar
tdman kwatae ninikao fakapa yak ndmp mekamp

pwarara Kwaronadmpok korop nap arop farakapan
poupwekap napo, warko am kwatae ninik mek
tukupea fakapa yakap napon.

19 Am kwekar tisa fardkap am arop farakapan
sérra, “Yumwan te apae ankankao fakapa fakeyak
nampandp, fwapono.” Aera sénapao maok, mao
namoku kare te kwatae ninikao fakapa fakeyak
nadmpon. Am te arak 1 kondmpon: Ankwap
ankankao aropan poukeyak nanko te, am arop te
man poukeyakndmp ankankamp yae ankore mek
yak konampono. #

20 T4 kare, am fardkap waeman nomp Tokwae
Kar ndmwan warko éréképnamp Jisas Kraisén mér
kareria, am aparokamp kwatae ninikao fakapa
yak ndmp pwarard, Jisas Kraisonampok korop
napon. Aenapan maok, am farakap warko arari
tukupea, am mek fakapa fakeyakdp nap te araki
yakap napon: Manénkir kwatae ninik fek fakapea,
kwatae yakapiapan maok, tate warko tukupea
fakapa yakapria kwatae kare yakap napono.

21 Aeno am fardkapao yae-parak kare paokopnap
ninik mér mo nap te, am te kwatae napono. Aeno
tate am farakapao Kwaro sdnkndmp yiki kukur sank
konamp lo sdmpea napao, am tdman younkwe sank
nap te, waeman kwatae kare napon. #

22 Amnap ankank te as ntia kouao nepo, sér i
konamp. As youpouki pwatea, warko arakarra ak-
wapa youpouk fari kondmp niamp. Tate ankwap
kar sérra: Kou ént mek éntupia pourou yiki
kwapwe nampao maok, warko akwapea kwar
takére mek énou i kondmp niampono.

3

Kwaro korop naenamp yae yakndmp kar

1 Onomp fakare kare! M4 pas mate yirdp por
ono andnkan kumwi nampono. Yumo yae-pardk
kare ninik mwanapria karakare fek sérria, mama
pas anankaopwe kumwi namp te, yumo am taman
nkea warko ninikia niki yakdp mwanapon. =

2 Onomp ninik te, yumo Kwaromp wokwaek
yakapap e tokwaerap profet fakarerao wakmwaek
korop naenamp ankankan farakapap aran warko
ninik kipria nampon. Yumo ankdr nomwan
warko éréképnamp Jisas Krais Tokwae Karamp
lo yirap aposel fardkapao yumwan farakdp napo
wawi nap, am fwapi niki-samp kip.

3 Aeno yumo ankdr tokwae kar ankank aran
mér kip: Pwar naenamp ke fek kwatae ninik mwar
karra kikiankria ankar tadman sardp paokop i
konap arop farakap koropea, wouroumpra arakra
sér mwarea napon:

4 “Mao te warko ardkarra korop naendmp nie?
Mao te maok yak ndmpono? Mao te Korop
mono. Wokwaek nomp tékénou farakap wourinap
fekndmpia koropea oukoumwan ndmp te, kdpae
kare ankank wokwaek kar forokaramp feknampia
taki yak ndmpono.”

56 Kwaro wokwaek kar séranko, yamar me
tokwae yak, apar tokwae ént meknamp aokea yak
namp, am taman ninik mwarea, ninik mono. Ta
wakmwaek Kwaro séranko, am ént tamao nakarra
aokria, apar ponankor oupouroupea kwatae

papampono. Aempan maok, arop fardkap te am
tdman ninikia mér mwanapan, mo napono.

7 Am kar tdmao yamar ntia apdr taokor fakeyak
nanko, oukoumwan yakria, yaomwi koropria
ponankor wouroukour naendmp Kkean yépék
nampon. Yamar ntia apar Kwarén younkwe sinap
arop faradkap kotia touwe samp mwanap ke tadman
yépék nampon. #

8 Kwaro nke namp fek kdpae kare yopwar akwap
nampao kor, ankdrankamp yae niampono. Ta
ankarankamp yae te 1,000 yopwar niampono.
Ononamp fakare, yumo am ninik nik moi
kwapono.

9 Takria arop ankwap fardkap, Tokwae Karao ék
nanampri namp te mae ékénra ninik mwanape.
Mao te arop ankwap ankarankamp yaomwi mek
pik te mono. Ponankor arop kwatae ninik
pwarenk ritea yumwan ninikria porokwe fek
yépékra yak nampon. #

Mama apar ntia ydmar me pwar naendmp kar

10 Aeno Jisaso Tokwae Kar ék naenamp yae
te nomo oukoumwan sikan mpwe nanko, oukun
aropao i konampnamp kwaporok koupour ék
naendmpon. Am ke fek ydmar mek pourounk tok-
waeria, yamar moyak nanko, ankank kapae kare
ponankor yaomwirao fari pwar naendmpon. Apar
ntia kdpae kare ankank am mek yakap namp, am

tdman kor ponankor yaomwirao fépér naenampon.
&

11 Aeno am ankank taki pwar ndnko te, yumo
ankar mokope arop yakap mwanapono? Yumo
ankar yiki kare ninik fek Kwaro niniknamp
taknamp paokop kip.

12 Yumo ankdr amnap ninik fek tapek am
Kwaromp Yae yépék kip. Ta yumo ankar
karakare fek tére napo, am yae koupour korop
naendmpon. Am yae fek tdman ydmar me tokwae
yaomwi wouroukoumpia tomoromp nanko,
touwe Kkare yaomwirao ankank kdapae kare
ponankor wouroukoumpiandnko, énténti akwap
naenampon.

13 Mao wokwaek sérimp te ard: “Ndmo ydmar
me wourékam yoro, apar wourékam yoroia nanko,
am fek te yae-pardk kare ninik mwar yakap
mwanapon.” Aerimpan nomo am ankank tdman
sarap yépék nampon. #

Nomo ankar yiki kor yakdpria Jisasén yépék
mwandmp kar

14 Ononamp fékare e, yumo am ankank tdman
yépeék napara, yumo ankar tére kdardkarera
yiki kukur yakap napo, kwataenamp ankank
yak moria, yumo ankar Kwarént ankarankamp
pourourap ninik fek yakap kipo. Aenapo, nankar
wakmwaek Kwaro yirdp yae-parak yakapnap ninik
nke naenampon.

15 Yumo nomp Tokwae Kar oukoumwan yépék
namp nkeaka arakrd ninik kip: Aropao man mér
nanko, fwap am farakapan érékép nanampria yépék
nampon. Kwaro nomp Kristen ankwapndp kare
Polén ninik kour kwapwe sank nanko, mao kuri

yirap por make pourourap kar kwapwe kumwia
kérépampono. »

16 Polomp kdpae kare pas fek te mdmad kar tdman
sér i kondmpon. Maomp kar ankwapmwaek am
pas fekamp te érik farakar mo nanko, nomo fwapia
ninik mwandmp pourou mo ndmpono. Arop
ankwap fardkap yonkwae kour moria, kardkare
fek fokopeyakdp mo nap, am kar sampea yiki
mwaek tukupria, Kwaromp Buk fekamp Kkar
ankwapmwaekan kuri tak napono. Taknap arop
fardkap am fek touwe kwatae sdmp mwanapon. #

17 Ononamp fakdre, yumo am wakmwaek ko-
rop naenamp ankank te wae nik napono. Aena-
para, yumoku tdmao ankar fwapia mér fek yakap
kip. Takria lo kwe-sir konap arop farakapamp
kwekar karao yumwan éréképa akwap nanko,
yumo warko mér karakare fek fokopeyakap mo
mwanape. ¢

18Yumo ankadr Jisas Tokwae Kar nomwan warko
érékép konamp, maomp aropomp tokwae mek
yakap kipo. Aeria maomp aropomp ntia man
méria ninik nap taman samp-samp napo, yirap
ninik mek tokwae kari yak naendampon. Nomo
oukoumwan, ta ndnkarap kuri Kraisomp e ankar
wardakarrd sakap sardp yakap mwandmpon. Kare
tak mwanampono.

% 3:15: Ro 2:4; 10:21 ¥ 3:16: 2 Ko 4:3; Hi5:11 ¥ 3:17: 1 Ko
10:7-11; Hi 2:1

